КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса йöзöс велöдан да 

вылыс тöдöмлун министерство йылысь
Коми Республикалöн Оланподувса 90 статьяысь мöд юкöнса 7 пункт, «Коми Республикаса чина йöз да олöмö пöртысь власьт органъяс йылысь» Коми Республикаса Оланпаслöн 26 статьяса 2 юкöнысь 6 пункт  вылö подуласьöмöн да «Коми Республикаса олöмö пöртысь власьт органъяслöн тэчас йылысь» Коми Республикаса Юралысьлöн 2006 во февраль 17 лунся 25 №-а Индöд серти Коми Республикаса Правительство шуис:
1. Вынсьöдны Коми Республикаса йöзöс велöдан да вылыс тöдöмлун министерство йылысь положение содтöд серти.

2. Индыны:

Коми Республикаса йöзöс велöдан да вылыс тöдöмлун министерстволöн аппаратын уджалысьяслысь медыджыд штат лыдö – 121 мортöс (здание видзöм да могмöдöм кузя персонал лыд вылö босьттöг);

Коми Республикаса йöзöс велöдан да вылыс тöдöмлун министерстволысь удж могмöдöм вылö служебнöй автомашина транспортлысь лимит – куим легкöвöй автомашина.
3. Коми Республикаса йöзöс велöдöм да вылыс тöдöмлун  кузя министрлы лэдзны босьтны нёль вежысьöс, сы лыдын öти медводдзаöс.

4. Лыддьыны вынтöмöн:

«Коми Республикаса йöзöс велöдан да вылыс тöдöмлун министерство йылысь» Коми Республикаса Правительстволысь 2004 во декабр 28 лунся 258 №-а шуöм; 

«Коми Республикаса йöзöс велöдан да вылыс тöдöмлун министерство йылысь» Коми Республикаса Правительстволöн 2004 во декабр 28 лунся 258 №-а шуöмö вежсьöмъяс да содтöдъяс пыртöм йылысь» Коми Республикаса Правительстволысь 2005 во июнь 28 лунся 157 №-а шуöм; 

«Коми Республикаса йöзöс велöдан да вылыс тöдöмлун министерство йылысь» Коми Республикаса Правительстволöн 2004 во декабр 28 лунся 258 №-а шуöмö вежсьöм пыртöм йылысь» Коми Республикаса Правительстволысь 2006 во апрель 18 лунся 67 №-а шуöм; 

«Коми Республикаса Правительстволöн öткымын шуöмö вежсьöмъяс пыртöм йылысь» Коми Республикаса Правительстволöн 2006 во июнь 30 лунся 168 №-а шуöмлысь 3 пункт;
«Опека да попечительство да оланін законодательство юкöнын Коми Республика мутасын законодательство олöмö пöртöмкöд йитчöм öткымын юалöм йылысь» Коми Республикаса Правительстволöн 2007 во октябр 8 лунся 229 №-а шуöм дорö содтöдлысь 2 пункт.
5. Тайö шуöмсö олöмö пöртöм бöрся видзöдны Коми Республикаса Юралысьöс вежысь И.А.Кутаевалы.

Коми Республикаса Юралысьöс

Медводдза вежысь                                                                                       П.Орда

Сыктывкар

2008 вося апрель 10 лун

82 №

ВЫНСЬÖДÖМА

Коми Республикаса Правительстволöн

2008 во апрель 10 лунся 82 №-а шуöмöн

(содтöд)

Коми Республикаса 

йöзöс велöдан да вылыс тöдöмлун министерство йылысь

ПОЛОЖЕНИЕ

I. Панас
1. Коми Республикаса йöзöс велöдан да вылыс тöдöмлун министерство (водзö – Министерство) лоö Коми Республикаса олöмö пöртысь власьт органöн, коді нуöдö государственнöй политика да государствосянь веськöдлö аслас компетенцияын велöдан да вылыс тöдöмлун юкöнöн, том йöз политикаöн, а сідзжö координируйтö тайö туйвизьясын Коми Республикаса олöмö пöртысь власьт мукöд органлöн уджöн.

2. Министерство аслас уджын мыджсьö Россия Федерацияса Оланподув, федеральнöй оланпасъяс да Россия Федерациялöн мукöд  нормативнöй правовöй акт вылö, Коми Республикаса Оланподув, Коми Республикаса оланпасъяс да Коми Республикалöн мукöд нормативнöй правовöй акт вылö, а сідзжö тайö Положение вылö.
3. Министерство уджалö кыдзи веськыда, сідзи и федеральнöй олöмö пöртысь власьт органъяскöд, Коми Республикаын федеральнöй олöмö пöртысь власьт органъяслöн мутас органъяскöд, Коми Республикаса государственнöй власьт органъяскöд, меставывса асвеськöдлан органъяскöд, общественнöй öтувъяскöд, а сідзжö мукöд организациякöд, налöн организационно-правовöй форма вылö видзöдтöг.

4. Министерство сьöмöн могмöдсьö Коми Республикаса республиканскöй бюджет тшöт весьтö.
5. Министерство лоö юридическöй кывкутысьöн, сылöн эм Коми Республикаса государственнöй канпаса да коми да роч нима печать да бланкъяс, урчитöм образеца мукöд печать, штамп да бланк, а сідзжö Россия Федерациялöн законодательство серти восьтöм тшöтъяс.

Министерстволöн инпас – 167982, Коми Республика, Сыктывкар, К.Маркс улича, 210 керка.
II. Министерстволöн медшöр могъяс
6. Министерстволöн медшöр могъяс:

1) координируйтны законодательствоöн урчитöм компетенцияын Коми Республикаса министерствояслысь да олöмö пöртысь власьт мукöд органлысь удж велöдан, том йöзлöн политика, Коми Республикаса государственнöй велöдан учреждениеясын велöдчысь бать-мамтöм челядьлысь да бать-мам дöзьöртöг кольöм челядьлысь правояс да оланпас серти интересъяс дорйöм юкöнын государственнöй политика нуöдöмын;
2) видзöдны велöдан юкöнын Россия Федерацияса законодательствоö да Коми Республикаса законодательствоö кутчысьöм (сійöс олöмö пöртöм) бöрся;
3) дасьтыны индöм ногöн Коми Республикаын школаöдз велöдан, улыс öтувъя, медшöр öтувъя, шöр (тыр) öтувъя, содтöд, улыс тшупöда да шöр тшупöда уджсикасö велöдöмлы концепцияяс;
4) дасьтыны да пыртны Коми Республикаса велöдан системаын организационно-экономическöй удж бурмöдöм кузя  вöзйöмъяс;
5) збыльмöдны Коми Республикаын том йöз политика.
III. Министерстволöн медшöр удж
7. Министерство сылы урчитöм могъяс серти вöчö татшöм удж:

1) Коми Республикаса олöмö пöртысь власьт колана органъяскöд, меставывса асвеськöдлан органъяскöд, велöдан юкöнса учреждениеяскöд да организацияяскöд, общественнöй котыръяскöд индöм ногöн öтув дасьтö Министерстволы индöм юалöмъяс кузя Коми Республикаса нормативнöй правовöй акт балаяс, велöдöм сöвмöдан да том йöзлöн политика юкöнын торъя мога (ведомственнöй) республиканскöй уджтасъяс да концепция балаяс да индöм ногöн сетö найöс Коми Республикаса Юралысьлы да Коми Республикаса Правительстволы видлалöм вылö;
2) дасьтö да сетö Коми Республикаса Юралысьлы да Коми Республикаса Правительстволы мониторинг да анализ подув вылын велöдан юкöнын Коми Республикаса велöдан учреждениеяс котыртöм, выль ног котыртöм да бырöдöм йылысь вöзйöмъяс;
3) дасьтö законодательствоöн артыштöм компетенцияын велöдан да том йöз политика юкöнын кадръясöс наградитöм вылö документъяс, сетö налы наградаяс;

4) индöм ногöн чукöртö, видлалö, донъялö да вöчö велöдан юкöнын государственнöй статистическöй отчётносьт, лöсьöдö Коми Республикаса велöдан учреждениеяс кузя юöр банк;
5) лöсьöдö том йöз политика юкöнын педагогическöй уджалысьясöс да специалистъясöс дасьтöм, выльысь велöдöм, налысь квалификация кыпöдöм кузя план (государственнöй заказ);

6) нуöдö Коми Республикаса государственнöй велöдан учреждениеясын да муниципальнöй велöдан учреждениясын педагогическöй уджалысьяслысь аттестация;
7) котыртö велöдан да том йöз политика юкöнын сöвещаниеяс, научно-практическöй конференцияяс, симпозиумъяс, выставкаяс да конкурсъяс;
8) котыртö велöдан да том йöз политика юкöнын научнöй да социологическöй туялöмъяс;

9) видлалö вылыс тшупöда уджсикасö велöдан учреждениеяслысь вöзйöмъяс водзынджык казьтылöм учреждениеяслысь филиалъяс Коми Республика мутасын восьтöм кузя;

10) котыртö улыс тшупöда уджсикасö да шöр тшупöда уджсикасö велöдöм, а сідзжö уджсикасö содтöд велöдöм (Россия Федерацияса Правительствоöн вынсьöдöм лыддьöгысь федеральнöй велöдан учреждениеясын велöдöм кындзи);
11) котыртö дзоньвидзалунын дзескöдöм позянлуна тыр арлыдтöмъясöс тöдмалöм кузя республиканскöй психолого-медико-педагогическöй комиссиялысь удж налысь велöдчанногсö да быдтанногсö водзö урчитöм могысь ;
12) котыртö ставлы позяна да дон босьттöг школаöдз велöдöм, улыс тшупöда öтувъя, 9 класса öтувъя, шöр (тыр) öтувъя велöдöм медшöр общеобразовательнöй уджтасъяс серти Коми Республикаса государство киын кутан велöдан учреждениеясын, сы лыдын дзоньвидзалунын дзескöдöм позянлуна велöдчысьяслы, быдтасъяслы торъя (коррекционнöй) велöдан учреждениеясын, бать-мамтöм челядьлы да бать-мам дöзьöртöг кольöм челядьлы велöдан учреждениеясын;

13) аслас компетецияын могмöдö велöдан учреждениеяссö юöръясöн, могмöдö учебникъясöн федеральнöй учебникъяс лыддьöг серти, кутшöмъясöс вöзйöма либö кутшöмъясöн лэдзöма вöдитчыны велöдігöн государственнöй аккредитацияа да öтувъя велöдан уджтасъяс олöмö пöртысь учреждениеясын, да учебнöй пособиеясöн, кодъясöн лэдзöма вöдитчыны велöдігöн татшöм велöдан учреждениеясын;
14) дасьтö уджтасъяс да методикаяс, кутшöмъясöс веськöдöма, медым велöдны тыр арлыдтöмъясöс овны оланпас серти, видзны челядьлысь дзоньвидзалун, а сідзжö пыртны найöс велöдан учреждениеяслöн уджö;
15) колана ногöн да законодательствоöн урчитöм аслас компетенцияын участвуйтö öтвылысь олöмö пöртысь федеральнöй власьт органъяскöд, Коми Республикаса олöмö пöртысь власьт органъяскöд, меставывса асвеськöдлан органъяскöд да Коми Республикаса общественнöй котыръяскöд удж котыртöмын, медым уджавны оластöм (общественнöй боксянь öпаснöй оласнога) да дзоньвидзанлунын дзскöдöм позянлуна челядькöд да ныв-зонпосникöд.
16) аслас компенцияын видзöдö тыр арлыдтöмъясöс велöдöм юкöнын Россия Федерацияса законодательствоö да Коми Республикаса законодательствоö кутчысьöм бöрся;
17) котыртö Коми Республикаса государственнöй велöдан учреждениеясын челядьлы содтöд тöдöмлун сетöм Коми Республикаса республиканскöй бюджет тшöт весьтö; 
18) нуöдö мероприятиеяс, медым олöмö пöртны шойччöм да дзоньвидзалун бурмöдöм вылö челядьлысь правояс, видзны да сöвмöдны учреждениеяс, челядьлысь шойччöм да налысь дзоньвидзалун видзöм вылö веськöдöм удж вöчысь учреждениеяс;
19) прöверитö финансово-хозяйственнöй удж Коми Республикаса государственнöй велöдан учреждениеяслысь, кöні организационно-методическöя веськöдлö, координируйтö да удж бöрсяыс видзöдö Министерство, кыдзи пöртсьö олöмö законодательство удж законодательствоö да удж право нормаяса мукöд нормативнöй правовöй актö кутчысьöм юкöнын, Коми Республикаса государственнöй велöдан учреждениеясын велöдчысьяслысь, быдтасъяслысь правояс да законнöй интересъяс юкöнын;
20) лöсьöдö Коми Республикаса республиканскöй бюджет тшöт весьтö абитуриентъясöс велöдчыны босьтöм кузя план (контрольнöй лыдпасъяс) улыс тшупöда уджсикасö да шöр тшупöда уджсикасö государственнöй велöдан учреждениеясын, кöні организационно-методическöя веськöдлö, координируйтö да удж бöрся видзöдö Министерство, шöр тшупöда уджсикасö уджалысь кадръясын да специалистъясын экономическöй коланлун прогноз серти; 
21) могмöдö да нуöдö велöдчысьяслысь, кодъяс велöдчисны медшöр öтувъя да шöр (тыр) öтувъя велöдан уджтасъяс серти, государственнöй (итоговöй) аттестация, сы лыдын öтувъя государственнöй экзамен формаöн, колана ногöн öтувъя государственнöй экзаменын участвуйтысьяслысь экзаменационнöй уджъяс прöверитöмöн тшöтш, лöсьöдö да нуöдö öтувъя государственнöй экзаменын участвуйтысьяс йылысь да öтувъя государственнöй экзаменлöн кывкöртöдъяс йылысь лыдпасъяс;
22) законодательствоöн урчитöм аслас компетенцияын видзöдö да нуöдö контроль велöдан юкöнын Россия Федерацияса законодательствоö кутчысьöм бöрся, велöдан учреждениеясöн федеральнöй государственнöй велöдан стандартъяс да федеральнöй государственнöй корöмъяс збыльмöдöм бöрся, эмбур форма вылö видзöдтöг («Велöдчöм йылысь» Россия Федерацияса Оланпаслöн 28 статьяса 24 подпунктын индöм велöдан учреждениеяс кындзи), а сідзжö велöдан юкöнын меставывса асвеськöдлан органъяслöн удж бöрся;
23) законодательствоöн урчитöм аслас компетенцияын нуöдö Коми Республикаын велöдан учреждениеясöс лицензируйтöм да государствосянь аккредитуйтöм (сэтшöм велöдан учреждениеяс кындзи, кутшöмъяслысь лицензирование да государственнöй аккредитация пырö Россия Федерацияса компетенцияö);
24) лöсьöдö лицензияа да государственнöй аккредитацияа велöдан учреждениеяслысь (организацияяслысь) реестр;
25) дасьтö велöдöм вылö рöскод юкöнын Коми Республикаса республиканскöй бюджет лöсьöдöм кузя вöзйöмъяс;
26) индöм ногöн индö Коми Республикаса республиканскöй бюджетысь сьöмöн медшöр вöдитчысьлысь да сьöм босьтысьлысь могъяс сьöм юкöнын, мый артыштöма Министерство да государственнöй учреждениеяс видзöм вылö да Министерстволы индöм могъяс олöмö пöртöм вылö;
27) индöм ногöн сöгласуйтö Коми Республикаса республиканскöй бюджет сьöм тшöт весьтö велöдан объектъяс стрöитöм вылö проектно-сметнöй документация дасьтöм
28) индöм ногöн збыльмöдö государственнöй заказ лöсьöдöм, иналöм кузя государственнöй заказчиклысь удж;
29) вöчö Коми Республикаса республиканскöй бюджет сьöм тшöт весьтö Коми Республикаса государственнöй велöдан учреждениеяслысь зданиеяс капитальнöя дзоньталöм да выльмöдöм кузя заказчик-стрöитысьлысь удж;
30) техника боксянь видзö абу ставлы восьса юöр Россия Федерацияса законодательство да Коми Республикаса нормативнöй правовöй актъяс серти;
31) котыртö да видзöдö пöжарысь видзчысьöм, лоöмторйысь мукöд сикас видзчысьöм, Коми Республикаын государственнöй велöдан учреждениеясöн уджалан условиеяс бурмöдöм кузя могъяс;
32) котыртö да вöчö мобилизационнöй дасьлун, координируйтö да видзöдö Коми Республикаса государственнöй велöдан учреждениеясын мобилизационнöй дасьлун кузя мероприятиеяс;
33) могмöдö материально-техническöя тыр арлыдтöмъяслысь делöяс да налысь правояс дорйöм кузя районса, республиканскöй тöдчанлуна карса территориальнöй комиссиялысь удж;
34) олöмö пöртö Коми Республика мутасын удж видзöм юкöнын государственнöй политикалысь медшöр туйвизьяс сійö компетенцияын, мый урчитöма «Удж видзöм юкöнын öткымын юалöм йылысь» Коми Республикаса Правительстволöн 2008 во январ 29 лунся 16 №-а шуöмöн;
35) могмöдö Россия Федерацияса законодательство серти государственнöй гусятор видзöм, документация воан, обработайтан да дасьтан öтувъя пöрадок, кутчысьö секретносьт да служебнöй тайна режимö, могмöдö режимно-секретнöй юкöдувъяс;
36) видзö юöр техника боксянь Россия Федерацияса законодательство серти;
37) видзö государственнöй власьт органъясöн да организацияясöн сылы сетöм государственнöй гуся юöр, а сідзжö наöн гусяöн вöчан юöр;
38) олöмö пöртö законодательствоöн артыштöм гражданалысь правояс дзескöдöм кузя да государственнöй гуся юöр босьтны вермысь либö водзынджык босьтны вермысь йöзлы кокньöдъяс сетöм кузя мераяс;
39) Россия Федерацияса законодательство да Коми Республикаса законодательство серти вöчö мукöд удж.
IV. Министерстволöн правояс
8. Министерстволöн эм право:
1) индöм ногöн сетны Коми Республикаса Юралысьлы, Коми Республикаса Правительстволы велöдан да том йöз политика юкöнын государственнöй политика збыльмöдöм кузя вöзйöмъяс;

2) индöм ногöн аслас компетенцияын лэдзны нормативнöй правовöй актъяс;

3) индöм ногöн Министерство бердын котыртны научнöй, консультативнöй да координационнöй сöветъяс, педагогика наука кузя республиканскöй методическöй сöветъяс, недыр кадся научнöй (творческöй) котыръяс, комиссияяс, велöдöм да том йöз политика сöвмöдöм могысь экспертнöй да научнöй группаяс лöсялана специалистъясöс, тшöтш и Коми Республика сайысь, сэтчö корöмöн;

4)  индöм ногöн корны да босьтны Коми Республикаса министерствоясысь да мукöд олöмö пöртысь власьт органысь, меставывса асвеськöдлан органъясысь, велöдан учреждениеясысь, мукöд организацияысь юöръяс, материалъяс да документъяс, кутшöмъяс колöны Министерство водзö сувтöдöм могъяс да удж олöмö пöртöм могысь.
V. Министерстволысь удж котыртöм
9. Министерствоöн веськöдлö Коми Республикаса йöзöс велöдöм да вылыс тöдöмлун кузя министр (водзö – министр), кодöс Коми Республикаса законодательство да Россия Федерацияса законодательство серти чинö индö да чинысь мездö Коми Республикаса Юралысь.

Министр веськöдлö Министерствонас öтнас, ачыс кывкутö Министерстволы сетöм могъяс да удж олöмö пöртöм вöсна.

Министрлöн эмöсь вежысьяс, кодъяс чинö индыссьöны да чинысь мездыссьöны Россия Федерацияса законодательствоöн да Коми Республикаса закондательствоöн индöм пöрадок серти.

Кор министр кутшöмкö кад абу, сылысь могъяссö олöмö пöртö министрöс медводдза вежысь, а кор министрöс медводдза вежысь абу – министрлöн решение кузя министрöс вежысьяс лыдысь öти.
Министрлöн прöст чин дырйи министрлысь могъяссö пöртö олöмö Коми Республикаса Юралысьöн индöм морт.

10. Министр:

1) юклö могъяс министрöс вежысьяс костын;

2) вынсьöдö Министерство кутöм вылö рöскод смета Коми Республикаса республиканскöй бюджетын вынсьöдöм бюджетнöй ассигнованиеяс мында;
3) индöм ногöн да удждон фонд артыштöмöн вынсьöдö тэчас да штатнöй расписание, Министерство аппаратысь юкöдувъяс йылысь положениеяс, Министерствоын уджалысьяслысь чина регламентъяс да чина инструкцияяс;
4) индöм ногöн Министерствоын уджалысьяссö босьтö удж вылö да мездö удж вылысь, кыскö найöс дисциплинарнöй кывкутöмö да ошкö;

5) индöм ногöн босьтö чинö да мездö чинысь велöдан государственнöй учреждениеясöн юрнуöдысьясöс, организационно-методическöй веськöдлö,  координируйтö да видзöдö налöн удж бöрся Министерство, кырымалö, вежлалö да киритö накöд уджалан сёрнитчöмъяс законодательство серти;
6) индöм ногöн сетö Коми Республикаса Юралысьлы да Коми Республикаса Правительстволы видлалöм вылö Министерстволöн компетенцияö пырысь юалöмъяс кузя нормативнöй правовöй акт балаяс;
7) Россия Федерацияса законодательство да Коми Республикаса законодательство серти аслас компетенцияын лэдзö тшöктöдъяс, сетö индöдъяс, мыйясöс быть колö пöртны олöмö Министерствоын уджалысьяслы;

8) индöм ногöн вöзйö велöдан юкöнын уджалысьясöс, сы лыдын Министерство аппаратысь, государственнöй наградаясöн да почёт нимъясöн ошкöм вылö, ошкö велöдчысьясöс, быдтасъясöс да Коми Республикаса велöдан учреждениеясын уджалысьясöс.

11. Министерствоын котыртсьö коллегия, мыйöн веськöдлö министр. Коллегияö индöм ногöн вермöны пырны министрöс вежысьяс, Министерстволöн тэчаса юкöдувъясöн юрнуöдысьяс, велöдан учреждениеясöн юрнуöдысьяс, Коми Республикаса министерствояслöн да ведомствояслöн нуöдысь юкöдувъясöн юрнуöдысьяс, учёнöйяс, специалистъяс да общественнöй деятельяс а сідзжö Коми Республикаын профсоюзъясса да меставывса асвеськöдлан органъясса йöз.

Министерстволöн коллегияö пырысьясöс вынсьöдö да вежлалö Коми Республикаса Правительство.

Коллегия лоö министр бердын сöвещайтчан органöн да аслас заседаниеясын видлалö Министерстволöн компетенцияысь медшöр юалöмъяс. Коллегиялöн решениеяс пыртсьöны сёрнигижöдö да пöртсьöны олöмö, пырджык, министрлöн тшöктöдъясöн. Министр да коллегияö пырысьяс кö оз воны öти кывйö, бöръя кывсö шуö министр.

Вуджöдіс Кузнецова Н.А., 15 469 пас

